
Riżoluzzjoni tal-Parlament Ewropew dwar il-ħtieġa ta' pjan ta' azzjoni urġenti tal-UE 
biex tiġi żgurata s-sigurtà tal-ikel ġewwa u barra l-UE fid-dawl tal-invażjoni Russa tal-
Ukrajna
(2022/2593(RSP))

Il-Parlament Ewropew,

– wara li kkunsidra d-Dikjarazzjoni ta' Versailles tal-Kapijiet ta' Stat jew ta' Gvern tal-10 
u l-11 ta' Marzu 2022 dwar l-aggressjoni militari Russa kontra l-Ukrajna,

– wara li kkunsidra r-riżoluzzjoni tiegħu tal-1 ta' Marzu 2022 dwar l-aggressjoni Russa 
kontra l-Ukrajna1,

– wara li kkunsidra d-dikjarazzjonijiet dwar l-Ukrajna tal-Konferenza tal-Presidenti 
tiegħu tas-16 u l-24 ta' Frar 2022,

– wara li kkunsidra r-riżoluzzjonijiet preċedenti tiegħu dwar ir-Russja u l-Ukrajna, b'mod 
partikolari dik tas-16 ta' Diċembru 2021 dwar is-sitwazzjoni fil-fruntiera Ukrena u fit-
territorji okkupati mir-Russja tal-Ukrajna2,

– wara li kkunsidra r-Regolament (UE) Nru 1307/2013 tal-Parlament Ewropew u tal-
Kunsill tas-17 ta' Diċembru 2013 li jistabbilixxi regoli għal pagamenti diretti lill-bdiewa 
taħt skemi ta' appoġġ fil-qafas tal-politika agrikola komuni u li jħassar ir-Regolament 
tal-Kunsill (KE) Nru 637/2008 u r-Regolament tal-Kunsill (KE) Nru 73/20093,

– wara li kkunsidra r-Regolament (UE) Nru 1305/2013 tal-Parlament Ewropew u tal-
Kunsill tas-17 ta' Diċembru 2013 dwar appoġġ għall-iżvilupp rurali mill-Fond Agrikolu 
Ewropew għall-Iżvilupp Rurali (FAEŻR) u li jħassar ir-Regolament tal-Kunsill (KE) 
Nru 1698/20054,

– wara li kkunsidra r-Regolament (UE) Nru 1306/2013 tal-Parlament Ewropew u tal-
Kunsill tas-17 ta' Diċembru 2013 dwar il-finanzjament, il-ġestjoni u l-monitoraġġ tal-
politika agrikola komuni u li jħassar ir-Regolamenti tal-Kunsill (KEE) Nru 352/78, 
(KE) Nru 165/94, (KE) Nru 2799/98, (KE) Nru 814/2000, (KE) Nru 1290/2005 u (KE) 
Nru 485/20085,

– wara li kkunsidra r-Regolament (UE) Nru 1308/2013 tal-Parlament Ewropew u tal-
Kunsill tas-17 ta' Diċembru 2013 li jistabbilixxi organizzazzjoni komuni tas-swieq fi 
prodotti agrikoli u li jħassar ir-Regolamenti tal-Kunsill (KEE) Nru 922/72, (KEE) 

1 Testi adottati, P9_TA(2022)0052.
2 Testi adottati, P9_TA(2021)0515.
3 ĠU L 347, 20.12.2013, p. 608.
4 ĠU L 347, 20.12.2013, p. 487.
5 ĠU L 347, 20.12.2013, p. 549.

Nru 234/79, (KE) Nru 1037/2001 u (KE) Nru 1234/20076 (ir-Regolament dwar l-OKS),

– wara li kkunsidra r-Regolament (UE) 2021/2115 tal-Parlament Ewropew u tal-Kunsill 
tat-2 ta' Diċembru 2021 li jistabbilixxi regoli dwar l-appoġġ għall-pjanijiet strateġiċi li 
għandhom jitfasslu mill-Istati Membri skont il-Politika Agrikola Komuni (Pjanijiet 
Strateġiċi tal-PAK) u ffinanzjati mill-Fond Agrikolu Ewropew ta' Garanzija (FAEG) u 
mill-Fond Agrikolu Ewropew għall-Iżvilupp Rurali (FAEŻR) u li jħassar ir-
Regolamenti (UE) Nru 1305/2013 u (UE) Nru 1307/20137,

– wara li kkunsidra r-Regolament (UE) 2021/2116 tal-Parlament Ewropew u tal-Kunsill 
tat-2 ta' Diċembru 2021 dwar il-finanzjament, il-ġestjoni u l-monitoraġġ tal-politika 
agrikola komuni u li jħassar ir-Regolament (UE) Nru 1306/20138,

– wara li kkunsidra r-riżoluzzjoni tiegħu tal-20 ta' Ottubru 2021 dwar Strateġija "Mill-
Għalqa sal-Platt" għal sistema tal-ikel ġusta, tajba għas-saħħa u favur l-ambjent9,

– wara li kkunsidra r-riżoluzzjoni tiegħu tal-15 ta' Jannar 2020 dwar il-Patt Ekoloġiku 
Ewropew10,

– wara li kkunsidra r-Regolament (UE) 2019/1009 tal-Parlament Ewropew u tal-Kunsill 
tal-5 ta' Ġunju 2019 li jistabbilixxi regoli dwar it-tpoġġija għad-dispożizzjoni fis-suq ta' 
prodotti fertilizzanti tal-UE u li jemenda r-Regolamenti (KE) Nru 1069/2009 u (KE) 
Nru 1107/2009 u li jħassar ir-Regolament (KE) Nru 2003/200311 (ir-Regolament dwar 
il-Fertilizzanti),

– wara li kkunsidra l-Artikolu 132(2) tar-Regoli ta' Proċedura tiegħu,

A. billi l-Federazzjoni Russa bdiet invażjoni mhux ġustifikata tal-Ukrajna fl-
24 ta' Frar 2022;

B. billi l-Kunsill adotta sensiela inizjali ta' sanzjonijiet kontra l-Federazzjoni Russa, inklużi 
sanzjonijiet ekonomiċi u finanzjarji u restrizzjonijiet kummerċjali, li se jkollhom impatt 
fuq is-sigurtà u s-sovranità tal-ikel u tal-għalf tal-UE u globali;

C. billi l-Ukrajna u r-Russja jesportaw prinċipalment materja prima bħal prodotti agrikoli, 
potassju, fosfat, prodotti tal-minjieri, prodotti kimiċi u makkinarju;

D. billi hemm ħtieġa urġenti ta' rieżami tal-approċċ tal-UE għas-sigurtà tal-ikel u tal-għalf 
sabiex titnaqqas id-dipendenza tagħna fuq l-importazzjonijiet u tiżdied il-produzzjoni 
domestika għal żmien itwal; billi dan huwa partikolarment importanti għall-prodotti l-
aktar f'riskju ta' nuqqasijiet minħabba s-sospensjoni tal-esportazzjonijiet Ukreni u Russi, 
bħall-fjuwils, iċ-ċereali, iż-żrieragħ żejtnin, il-qamħirrum, l-għelejjel li fihom il-proteini 

6 ĠU L 347, 20.12.2013, p. 671.
7 ĠU L 435, 6.12.2021, p. 1.
8 ĠU L 435, 6.12.2021, p. 187.
9 Testi adottati, P9_TA(2021)0425.
10 ĠU C 270, 7.7.2021, p. 2.
11 ĠU L 170, 25.6.2019, p. 1.

u l-fertilizzanti;

E. billi ż-żieda reċenti f'daqqa u bla preċedent fil-prezzijiet tal-enerġija b'riżultat tal-
kunflitt mhix se taffettwa biss il-produzzjoni tal-ikel, iżda wkoll l-abbiltà tal-
popolazzjoni tal-UE u dik globali biex jaffordjaw ikel nutrittiv; billi trid tittieħed 
azzjoni biex tiġi inkluża s-sigurtà tal-ikel fit-teħid ta' deċiżjonijiet tal-politika biex jiġu 
evitati nuqqasijiet fil-pajjiżi li qed jiżviluppaw l-aktar vulnerabbli, filwaqt li tingħata 
prijorità lill-użu tal-prodotti agrikoli għall-ikel u jiġu evitati ostakli fil-kummerċ 
internazzjonali tal-ikel u l-għalf;

F. billi sabiex jiġi evitat ir-riskju ta' nuqqas ta' proteini, il-Kummissjoni għandha tieħu l-
passi neċessarji kollha minnufih biex tippermetti l-użu temporanju ta' prodotti għall-
protezzjoni tal-pjanti fejn ikun effettiv f'żoni ta' interess ekoloġiku, iżda li jkunu xierqa 
għat-tkabbir ta' għelejjel li fihom il-proteini, matul il-kriżi u sakemm is-suq jerġa' lura 
għan-normal; billi se jkunu meħtieġa aktar miżuri biex jiġi appoġġjat l-użu ta' metodi ta' 
produzzjoni innovattivi u sostenibbli f'dawn iż-żoni;

G. billi l-miżuri kontra t-tfixkil fis-suq previsti fl-Artikolu 219 tar-Regolament dwar l-OKS 
għandhom jiġu implimentati minnufih biex jiġu appoġġjati s-setturi l-aktar affettwati; 
billi r-riżervi għall-kriżijiet għandhom jiġu mobilizzati għal dan l-għan;

H. billi ż-żieda fl-għalf u fil-produzzjoni saret prijorità, l-Istati Membri għandhom jadattaw 
il-pjanijiet strateġiċi nazzjonali tagħhom għal dawn iċ-ċirkustanzi l-ġodda, inkluż billi 
tiġi pprovduta flessibbiltà biex tiżdied iż-żona ta' art għall-produzzjoni;

I. billi l-intrapriżi żgħar u ta' daqs medju u l-fornituri tagħhom m'għandhomx ir-reżiljenza 
ta' kumpaniji kbar; billi r-reżiljenza tagħhom hija parti maġġuri mir-reżiljenza tal-katina 
tal-provvista;

J. billi l-miżuri straordinarji tal-COVID-19 għall-iżvilupp rurali għandhom jiġu estiżi biex 
jindirizzaw il-problemi ta' likwidità attwali li jqiegħdu f'riskju l-vijabbiltà tal-attivitajiet 
agrikoli u jipperikolaw lin-negozji ż-żgħar attivi fl-ipproċessar, il-kummerċjalizzazzjoni 
jew l-iżvilupp ta' prodotti agrikoli;

K. billi l-objettivi tal-Kummissjoni fil-Patt Ekoloġiku Ewropew, l-istrateġija mill-Għalqa 
sal-Platt, l-istrateġija għall-bijodiversità u l-pakkett "lesti għall-mira ta' 55 %" se 
jkollhom impatt negattiv fuq il-kapaċità tal-produzzjoni u fuq is-sigurtà u s-sovranità 
tal-ikel tal-UE u globali;

L. billi politiki relatati mal-klima, u b'mod partikolari miżuri tal-Patt Ekoloġiku, xi drabi 
ntużaw b'mod strumentali biex jattribwixxu ħafna mir-responsabbiltà għat-tibdil fil-
klima lill-bdiewa; billi dan l-approċċ jista' jiskoraġġixxi lill-bdiewa milli jirrispondu 
għaż-żieda fil-ħtiġijiet ta' ikel u jhedded is-sigurtà tal-ikel fl-UE u fid-dinja;

M. billi l-Mekkaniżmu Ewropew ta' Tħejjija u Rispons għall-Kriżijiet tas-Sigurtà tal-Ikel, 
stabbilit bid-Deċiżjoni tal-Kummissjoni tat-12 ta' Novembru 202112, iltaqa' għall-ewwel 

12 ĠU C 461I, 15.11.2021, p. 1.

darba fid-9 ta' Marzu 2022;

N. billi r-Russja ħabbret embargo fuq l-esportazzjonijiet agrikoli, mediċi, teknoloġiċi, tat-
telekomunikazzjonijiet u tat-tagħmir elettriku sal-aħħar tas-sena; billi r-Russja hija bil-
bosta l-akbar esportatur u l-Belarussja hija fost l-aktar esportaturi sinifikanti ta' 
fertilizzanti;

O. billi r-Russja hija l-akbar esportatur tal-qamħ u l-Ukrajna hija fost l-ewwel ħames 
esportaturi; billi r-Russja u l-Ukrajna flimkien ikopru 25 % tal-esportazzjonijiet tal-
qamħ fid-dinja kollha; billi kważi nofs il-volum tal-esportazzjoni tal-qamħ tar-Russja 
jiġi importat mit-Turkija, l-Eġittu u l-Bangladesh; billi flimkien, ir-Russja u l-Ukrajna 
jkopru aktar minn 70 % tad-domanda tal-qamħ importat tal-Eġittu; billi n-Niġerja, il-
Jemen, is-Sudan u s-Senegal jimportaw kwantitajiet sinifikanti ta' qamħ mir-Russja; 
billi l-Ukrajna tikkontribwixxi b'mod sinifikanti għall-importazzjonijiet ta' qamħ fl-
Indoneżja, il-Filippini, it-Tuneżija, it-Tajlandja u l-Marokk;

1. Jikkundanna bl-aktar mod qawwi l-invażjoni tal-Ukrajna mir-Russja; jestendi l-
kondoljanzi l-aktar sinċiera tiegħu lill-vittmi tal-kunflitt, b'mod partikolari l-
popolazzjoni ċivili innoċenti; jappella għat-tmiem immedjat tal-kunflitt permezz ta' 
sforzi diplomatiċi kontinwi, bl-għan li tinstab soluzzjoni paċifika fl-interess taċ-ċittadini 
Ukreni, Russi u Ewropej;

2. Jissottolinja li s-settur agrikolu tal-UE se jintlaqat ħażin fil-ġimgħat li ġejjin hekk kif 
jinsab mgħaffeġ bejn ir-reazzjoni għas-sanzjonijiet fuq il-Belarussja u r-Russja u t-
tnaqqis fil-kummerċ mill-Ukrajna, li waħdu jammonta għal 19 % tal-importazzjonijiet 
tal-qamħ u 13 % tal-importazzjonijiet taż-żrieragħ żejtnin tal-UE;

3. Ifakkar li se jintlaqtu setturi agrikoli kruċjali oħra fl-UE bħas-setturi tal-laħam tal-majjal 
u taż-żrieragħ; jisħaq li l-UE hija importatur importanti ta' żrieragħ żejtnin, żejt tal-
ġirasol, qamħirrum u għelejjel mir-Russja u l-Ukrajna; jisħaq li l-biċċa l-kbira tal-
prodotti li bħalissa huma soġġetti għar-restrizzjonijiet fuq l-esportazzjoni mir-Russja u 
l-Ukrajna huma wkoll soġġetti għal restrizzjonijiet fuq l-esportazzjoni – għal raġunijiet 
differenti – minn xi Stati Membri u huma parti mill-għalf għall-bhejjem Ewropej; 
jenfasizza li n-nuqqas tagħhom se jħalli lis-settur bi ftit ġimgħat biss ta' awtonomija, u 
wara dan jista' jkun meħtieġ tnaqqis fl-ammont ta' bhejjem;

4. Iħeġġeġ lill-Kummissjoni tieħu azzjoni qawwija biex tgħin lis-setturi agrikoli tal-UE 
jindirizzaw iż-żieda fil-prezz tal-materja prima, bħall-fjuwil, il-potassju, il-fosfat, l-elju 
u l-fertilizzanti; iħeġġeġ lill-Istati Membri jieħdu miżuri biex ibaxxu l-ispejjeż tal-
enerġija fis-swieq rispettivi tagħhom u jappoġġjaw lill-produtturi tal-ikel lokali kemm 
jista' jkun biex jiżguraw produzzjoni tal-ikel adegwata;

5. Jistieden lill-Kummissjoni tirrieżamina l-prattika li twarrab żoni agrikoli u tivvaluta 
mill-ġdid l-arkitettura ekoloġika tal-politika agrikola komuni u l-applikazzjoni tagħha 
fil-pjanijiet strateġiċi nazzjonali, fid-dawl ta' din is-sitwazzjoni eċċezzjonali, biex 
tippermetti flessibbiltà biex tiżdied iż-żona ta' art għall-produzzjoni; jistieden lill-
Kummissjoni u lill-Istati Membri jinċentivaw l-użu tal-art agrikola disponibbli kollha 
għall-produzzjoni ta' għelejjel matul il-kriżi;

6. Jistieden lill-Kummissjoni tivvaluta b'urġenza l-impatt tas-sanzjonijiet kollha diġà 



PE719.443v01-00 6/7 RE\1251926MT.docx

MT

meħuda mill-UE kontra r-Russja, kif ukoll l-impatt tas-sanzjonijiet Russi fuq l-UE fis-
settur agrikolu;

7. Jistieden lill-Kummissjoni twettaq valutazzjoni orizzontali u komprensiva tal-impatt fuq 
il-miżuri meħuda fir-rigward tat-tranżizzjoni ekoloġika u kif dawn jaffettwaw is-sigurtà 
u l-produzzjoni tal-ikel fl-UE;

8. Jappella għall-implimentazzjoni immedjata ta' “test tal-istress” għall-Istati Membri 
kollha fuq bażi ta' settur b'settur sabiex tiġi vvalutata r-reżiljenza tal-ktajjen tal-
provvista fix-xhur li ġejjin;

9. Iħeġġeġ lill-Kummissjoni tikkunsidra rieżami tal-livell ta' ambizzjoni tagħha fuq id-
diversi kwistjonijiet li se jkollhom impatt fuq il-produzzjoni agrikola tal-UE taħt il-
miżuri attwali relatati mal-Patt Ekoloġiku Ewropew; jitlob il-posponiment tal-miri 
ambjentali tal-istrateġija mill-Għalqa sal-Platt, bl-għan li jiġu protetti s-sigurtà tal-ikel u 
s-sovranità tal-ikel Ewropej u globali; jistieden ukoll lill-Kummissjoni testendi l-miżuri 
straordinarji tal-COVID-19 għall-iżvilupp rurali;

10. Huwa mħasseb li din il-kriżi se jkollha wkoll konsegwenzi imprevedibbli għall-pajjiżi 
tal-Afrika ta' Fuq u tal-Lvant Nofsani, li wħud minnhom għandhom kummerċ sinifikanti 
mal-Istati Membri;

11. Jinnota li numru ta' pajjiżi Afrikani u Asjatiċi, bħat-Turkija, l-Eġittu u l-Bangladesh, 
jiddependu ħafna fuq l-importazzjonijiet tal-qamħ mir-Russja u l-Ukrajna; jinnota li d-
dipendenza ta' dawn il-pajjiżi fuq l-importazzjonijiet tal-qamħ u l-irdoppjar imbassar 
tal-popolazzjoni Afrikana sal-2050 se jkollhom konsegwenzi terribbli għas-sigurtà tal-
ikel fir-reġjun li, imbagħad, jistgħu jirriżultaw fi flussi migratorji mhux ikkontrollati 
għall-Ewropa; jenfasizza li għandhom jinstabu soluzzjonijiet għall-insigurtà tal-ikel fir-
reġjun; jistieden lill-Kummissjoni timmonitorja s-sitwazzjoni ta' nuqqas ta' ikel fil-
pajjiżi Asjatiċi u Afrikani l-aktar vulnerabbli; jistieden lill-Kummissjoni tiżgura li 
kwalunkwe riżorsa ddedikata lil dawn ir-reġjuni tista' tingħata skop ġdid biex jittaffew 
in-nuqqasijiet possibbli ta' ikel;

12. Jikkunsidra li għandhom jitqiesu l-attivazzjoni ta' għajnuna għall-ħżin privat u r-riżerva 
għall-kriżijiet biex jgħinu lis-settur agrikolu Ewropew affettwat minn din il-kriżi;

13. Jappella biex il-prinċipju ta' ħażniet strateġiċi tal-ikel fil-livell tal-Istati Membri jiġi 
promoss mill-Kummissjoni;

14. Jifhem li wħud mill-miżuri neċessarji biex jiġu indirizzati l-problemi ta' sigurtà tal-ikel 
jistgħu jqajmu kwistjonijiet ta' kompatibbiltà mal-Organizzazzjoni Dinjija tal-
Kummerċ; ifakkar, madankollu, li l-eċċezzjoni tas-sigurtà nazzjonali prevista fl-
Artikolu XXI tal-Ftehim Ġenerali dwar it-Tariffi u l-Kummerċ tista' tiġi invokata 
f'ċirkustanzi speċjali biex tippermetti tali azzjoni;

15. Jikkunsidra li l-problemi serji ta' sigurtà tal-ikel fl-UE jistgħu jiġġustifikaw miżuri 
eċċezzjonali fir-rigward tal-importazzjonijiet, l-esportazzjonijiet u l-produzzjoni u tal-
implimentazzjoni tal-Artikolu 222 tar-Regolament dwar l-OKS, bl-għan li tiġi żgurata 
solidarjetà bejn l-Istati Membri; jikkunsidra li, sa fejn hija kkonċernata l-produzzjoni, l-
UE tista' tiddeċiedi li “takkoppja” jew “takkoppja mill-ġdid” parti mill-appoġġ mogħti 

lill-bdiewa taħt il-politika agrikola komuni biex tagħti spinta lill-output agrikolu;

16. Jinsisti li l-UE jeħtieġ li tgħin lill-popolazzjoni Ukrena affettwata biex tipprevjeni 
nuqqas possibbli ta' materja prima agrikola fix-xhur li ġejjin;

17. Jistieden lill-Istati Membri u lill-Kummissjoni jimmonitorjaw mill-qrib is-sigurtà tal-
ikel fl-Ukrajna u jipparteċipaw fi programmi umanitarji internazzjonali biex jiżguraw 
provvista tal-ikel adegwata lejn u fil-pajjiż; iħeġġeġ lir-Russja tappoġġja tali sforzi 
umanitarji fil-korpi rilevanti tan-NU;

18. Itenni t-talbiet preċedenti tiegħu biex titnaqqas b'mod sinifikanti, jekk possibbli, id-
dipendenza fuq pajjiżi oħra għall-materja prima, b'mod partikolari l-potassju, il-fosfat, 
il-prodotti tal-minjieri u l-prodotti kimiċi; jistieden, għalhekk, lill-Kummissjoni 
tikkunsidra b'mod ġenwin, mingħajr ebda prekonċett negattiv, il-passi kollha possibbli 
biex jinżammu u jissaħħu s-sigurtà u s-sovranità tal-ikel tal-UE;

19. Jistieden lill-Istati Membri jżidu r-reżiljenza tagħhom kontra tfixkil futur fil-katina tal-
provvista u jħeġġiġhom jieħdu azzjoni biex inaqqsu l-ħela tal-ikel;

20. Jistieden lill-Kummissjoni tivvaluta l-impatt tal-implimentazzjoni tar-Regolament dwar 
il-Fertilizzanti b'evalwazzjoni fil-fond tad-disponibbiltà u l-prezzijiet, filwaqt li żżomm 
f'moħħha li r-rekwiżiti tekniċi huma mistennija li japplikaw mis-16 ta' Lulju 2022; 
jistieden lill-Kummissjoni tħejji proposta leġiżlattiva biex tipposponi l-
implimentazzjoni tar-regolament jekk jinstab li l-impatt se jkun sinifikanti;

21. Jagħti istruzzjonijiet lill-President tiegħu biex tgħaddi din ir-riżoluzzjoni lill-
Kummissjoni u lill-gvernijiet u l-parlamenti tal-Istati Membri.


